Ամփոփ տեղեկանք
«Պետական գույքի կառավարման 2021-2023 թվականների ծրագիրը հաստատելու մասին» ՀՀ կառավարության որոշման նախագծի վերաբերյալ փոխվարչապետ Մհեր Գրիգորյանի գրասենյակի դիտարկումների վերաբերյալ

	
	Առարկության, առաջարկության բովանդակությունը
	Եզրակացություն

	
1.

	 Նախագծի Հավելվածի 12, 13, 14 և 15-րդ կետերում հղում է կատարվում ցանկերին, որոնք Նախագծի մաս են կազմում, սակայն դրանք չեն հաստատվում Նախագծով: Առաջարկում ենք Նախագծով հաստատել նաև կից ներկայացված ցանկերը՝ որպես հավելվածներ: Հակառակ դեպքում իրավական առումով, կարծում ենք, խնդրահարույց է հղում կատարել դրանց վրա: 

	Հաշվի է առնվել, խմբագրվել է:

	2.
	 Նախագծի Հավելվածի 4-րդ կետում նշվում է պետական գույքի տեսակները, որոնց վրա տարածվում Ծրագրի գործողությունը: Առաջարկում ենք Հավելվածում անդրադառնալ նաև արտասահմանում գտնվող պետական սեփականություն հանդիսացող գույքի կառավարման հարցին, այդ թվում սահմանելով կարգավորումներ արտասահմանում գտնվող պետական սեփականություն հանդիսացող գույքի հաշվառման և կառավարման մոտեցումների վերաբերյալ
	 Պետական մասնակցությամբ առևտրային կազմակերպություններ (բաժնետիրական ընկերություններ) արտասահմանում չեն գտնվում:
 Արտասահմանում  գտնվում են պետական սեփականություն հանդիսացող գույքը (դեսպանատների շենքերը) հաշվառվում են Արտաքին գործերի նախարարության կողմից և Ծրագրի մաս չեն կազմում:

	3.
	 Նախագծի Հավելվածի 7-րդ կետի 3-րդ ենթակետում պարզ չէ «ծառայությունների մատուցման» բառակապակցության իմաստը՝ Ծրագրի նպատակների համատեքստում: Առաջարկում ենք վերախմբագրել կամ հանել նշված բառակապակցությունը: 

	Հաշվի է առնվել, խմբագրվել է

	4.
	 Նախագծի Հավելվածի 7-րդ կետի 8-րդ ենթակետում որպես նպատակ սահմանվում է «հանրությանը պետական գույքի կառավարման գործընթացին մասնակից դարձնելը»: Առաջարկում ենք պարզաբանել «հանրությանը պետական գույքի կառավարման գործընթացին մասնակից դարձնելը» նպատակի բովանդակությունը և, ըստ անհրաժեշտության, խմբագրել այն: 
	Մասնավորեցման, օտարման  գործընթացը հրապարակային և թափանցիկ ապահովելու միջոցով, հասարակության առաջարկությունների հիման  վրա որոշումներ ընդունելով հասարակությունը դառնում է որպես  գործընթացին մասնակից:

	5.
	Նախագծի հավելվածի 9-րդ կետի 6-րդ ենթակետում որպես գերակայություն նշվում է «պետական-մասնավոր համագործակցության պարզեցված պայմանների ներդրումը»: Առաջարկում ենք Հավելվածում առավել մանրամասն անդրադառնալ պետություն-մասնավոր հատված համագործակցությանը՝ պետական գույքի կառավարման համատեքստում, ուրվագծել այդ համագործակցության հիմնական ուղենիշները և հայեցակարգային մոտեցումները:
	 Ծրագրում պետական-մասնավոր հատված համագործակցությանը   ծավալուն չենք անրադարձել քանի որ ոլորտը կարգավորվում է
«Պետություն- մասնավոր  գործընկերության մասին»
 օրենքով  և կարգավորվում է Էկոնոմիկայի նախարարության կողմից մշակված ծրագրերով (հայեցակարգով)





	6.
	 Նախագծի հավելվածի 15-րդ կետում նշվում է ներդրումային պարտավորությունների կատարման նկատմամբ հսկողության իրականացման մասին, սակայն չի սահմանվում այդ հսկողության բովանդակությունը: Առաջարկում ենք համառոտ նկարագրել ներդրումային պարտավորությունների կատարման նկատմամբ հսկողության իրականացման կարգը և գործիքակազմը: 
	Առաջարկությունը  չի ընդունվել, քանի որ  ՀՀ կառավարության քնարկման է ներկայացվել, նոր խմբագրությամբ, պետական գույքի մասնավորեցման (առուվաճառքի) պայմանագրերում պարտավորությունների ամրագրման և դրանց կատարման վերահսկման գործընթացը կանոնակարգելու, ինչպես նաև գրավադրման պայմանները սահմանելու մասին
 «Հայաստանի Հանրապետության կառավարության 2004 թվականի օգոստոսի 26-ի N 1955-Ն որոշման մեջ փոփոխություն կատարելու մասին» ՀՀ կառավարութան որոշման նախագիծը:


	7.
	 1) Նախագծի Հավելվածի 7-րդ գլխի վերնագիրը չի համապատասխանում նույն գլխի 25-րդ և 26-րդ կետերի բովանդակությանը, քանի որ դրանցում նշվում է ոչ թե հսկողության, այլ միջոցառումների կատարման ապահովման և տարեկան հաշվետվություն մշակելու և ներկայացնելու մասին: Առաջարկում ենք վերախմբագրել 7-րդ գլխի վերնագիրը՝ այն համապատասխանեցնելով 25-րդ և 26-րդ կետերի բովանդակության հետ: 

2) Բացի այդ, առաջարկում ենք 26-րդ կետում հղում կատարել «Պետական գույքի կառավարման մասին» օրենքի 19-րդ հոդվածին՝ սահմանելով որ հաշվետվությունը ներկայացվում է համաձայն օրենքի 19-րդ հոդվածի և պետք է համապատասխանի օրենքի նույն կետով սահմանված պահանջներին: 

3) Առաջարկում ենք 7-րդ գլխում նախատեսել կարգավորումներ Ծրագրի իրականացման նկատմամբ մոնիթորինգի և արդյունավետության գնահատման մասին:
	1) Հաշվի է առնվել, խմբագրվել է:








2) Հաշվի է առնվել, խմբագրվել է:







[bookmark: _GoBack]3)  Ծրագրի իրականացման նկատմամբ մոնիթորինգի և արդյունավետության գնահատման մասին կարգավորման անհրաժեշտություն չկա, քանի որ  ՀՀ կառավարության 2017թ հոկտեմբերի 5 թիվ 1262-Ն որոշման համաձայն իրականացվում են պետական մասնակցությամբ առևտրային կազմակերպությունների ֆինանսատնտեսական վիճակի դիտարկումներ և վերլուծություն, արդյունքների վերաբերյալ կիսամյակի և տարեկան  ամփոփ տեղեկանքները ներկայացվում են ՀՀ վարչապետին և ՀՀ ֆինանսների նախարարություն, իսկ անշարժ գույքի օգտագործման վիճակի մշտադիտարկումներ (մոնիթորինգ) անցկացնելու և գույքի օգտագործման բարելավման վերաբերյալ առաջարկություններ ներկայացնելու կարգը ներկայացվել է ՀՀ կառավարություն քննարկմանը:  




